
	1. CROESO A CHYFLWYNIADAU Datgan buddiannau
Croesawodd y Cynghorydd Williams bawb i’r cyfarfod a nododd yr ymddiheuriadau, nid oedd datganiadau buddiannau.
	Y Cynghorydd Eddie Williams

	2. Dadansoddiad dwys - Byw’n Dda
Rhan 1: Anableddau dysgu
Cyflwynodd Jane Thomas, Lisa Dunsford, Lance Carver a Dermot Nolan yr eitem a oedd wedi'i dosbarthu’n flaenorol fel Eitemau 2.1-2.4
Egluron nhw fod y Strategaeth Cyd-gomisiynu ar gyfer Gwasanaeth Anableddau Dysgu ar waith ers 2019 a bod cynllun i ymestyn y strategaeth am dair blynedd arall. Roedd cyfarfodydd gyda rhanddeiliaid eisoes wedi cael eu cynnal lle cytunwyd ar y dull gweithredu a chadarnhawyd bod y blaenoriaethau presennol yn dal yn ddilys. Nod y tîm oedd adnewyddu'r cynlluniau cyflawni i ganolbwyntio ar y dull gweithredu wrth symud ymlaen fel partneriaeth. Fe wnaethant egluro'r heriau sydd o'n blaenau a’r cyfeiriad teithio arfaethedig.

	Y prif bwyntiau a wnaed oedd:
· Bod pobl ag anableddau dysgu bedair gwaith yn fwy tebygol o farw o glefyd ataliadwy
· Mae angen gwella gwybodaeth am wasanaethau i bobl ag anableddau dysgu a'u teuluoedd
· Mae angen defnyddio ein hasedau cyfunol ar draws y bartneriaeth i wella gofal a chymorth.
Trafodaeth 
· Nododd Charles "Jan" Janczewski fod cyfle i dorri'r model cyflawni traddodiadol trwy gytuno ar yr hyn y dylem fod yn ei wneud gyda'n gilydd. Holodd pam ein bod yn dal i gomisiynu gwasanaethau o Fae Abertawe a nododd y cyfle i ymestyn y cynllun Fy Mhasbort Iechyd a lansiwyd yn ddiweddar i sefydliadau partner.
· Nododd Abi Harris fod Prif Weithredwyr BIP Caerdydd a'r Fro wedi cwrdd â chydweithwyr Bwrdd Iechyd Bae Abertawe a chytuno ar ddwy swydd i'w chynnal yng Nghaerdydd a'r Fro. Soniodd hefyd am yr angen i sicrhau bod gwiriadau iechyd blynyddol a gwasanaethau iechyd i bobl ag Anableddau Dysgu mor effeithiol â phosibl ac roedd yn teimlo y dylai hyn fod yn un o'r blaenoriaethau.
· Cytunodd Cath Doman, Jane Thomas a Lisa Dunsford fod angen bod yn gliriach gyda’r amcanion ac awgrymu eu mireinio’n bum blaenoriaeth.
· Pwysleisiodd Sarah McGill yr angen am ddata er mwyn gwneud penderfyniadau i leihau’r bwlch mewn gwasanaethau a gofynnodd beth oedd y niferoedd.
· Gofynnodd Estelle Hitchon a oeddem fel partneriaeth yn gweithio ar safoni iaith er mwyn gwneud gwasanaethau 999 yn haws i bobl eu llywio.
· Cytunodd Lisa Dunsford, Bobbie-Jo Haarhoff, Jane Thomas a Dermot Nolan fod cael mewnwelediad gan bobl â phrofiad ymarferol, a sut mae pobl yn cyrchu gwasanaethau prif ffrwd, yn cael ei nodi fel blaenoriaeth.
· Eglurodd Dermot Nolan fod Prif Weithredwyr wedi penderfynu bod comisiynu o Fae Abertawe yn caniatáu gwell llais o ran Anableddau Dysgu, oherwydd màs critigol. Nododd gynlluniau i foderneiddio gwasanaethau ar draws tri Bwrdd Iechyd i ddelio ag achosion cymhleth.
· Teimlai Lance Carver y byddai'r strategaeth yn effeithiol wrth sicrhau un cyfeiriad teithio i'r bartneriaeth. Nododd nad oedd gan Anableddau Dysgu fodel a ffurfiwyd yn ôl angen poblogaeth oherwydd y dull traws-ranbarthol a bod angen i'r bartneriaeth gydnabod nad oedd yr hyn a oedd wedi’i
wneud hyd yn hyn wedi cael effaith sylweddol.

	· Roedd Helen White eisiau sicrhau bod y cyfleoedd y gallai'r sector tai a'r trydydd sector eu cynnig i bobl ag Anableddau Dysgu yn cael eu cynnwys
· Gofynnodd Abi Harris pam nad oedd y strategaeth yn cael ei hymestyn gan bum mlynedd i alinio â'r Cynllun Ardal nesaf. Awgrymodd Jan Janczewski adnewyddu’r strategaeth yn hytrach na’i hymestyn.
· Eglurodd Cath Doman ac Eddie Williams fod ymestyn y strategaeth gan dair blynedd yn caniatáu cyfle i ganolbwyntio ar yr hyn yr oeddem yn ei gyflawni eleni trwy gynlluniau cyflawni blynyddol ar y cyd
· Dywedodd Bobbie-Jo Haarhoff fod angen dod â darn o waith sydd eisoes wedi'i gwblhau gan y BPRh ynghylch eiriolaeth yn ôl i'r cynlluniau cyflawni. 
· Esboniodd Lance Carver fod cynhyrchu'r strategaeth yn cymryd amser hir ac yn gofyn am ymgysylltiad sylweddol â defnyddwyr gwasanaeth a theuluoedd, a oedd yn golygu y byddai'n haws ymestyn nag adnewyddu. Dywedodd wrth y BPRh fod cynrychiolwyr Eiriolaeth wedi cytuno bod y strategaeth yn addas i'r diben gan nad oedd blaenoriaethau wedi newid ers y pandemig.
· Cytunwyd i ganolbwyntio ar gynlluniau cyflawni blynyddol o fewn cyd-destun y strategaeth.
Penderfyniad Mae’r BPRh wedi:
· CYTUNO i ymestyn y Strategaeth Comisiynu ar y Cyd ar gyfer Anableddau Dysgu am dair blynedd arall.
· CYTUNO i ddatblygu cynlluniau cyflawni blynyddol partneriaeth manwl
Rhan 2: Iechyd Meddwl
Cyflwynodd Dan Crossland yr eitem a oedd wedi'i dosbarthu’n flaenorol fel Eitemau 2.5-2.7, gan nodi cyd-destun presennol y gwaith gan gynnwys llwyddiannau a heriau.
Esboniodd i’r BPRh fanylion y papurau; gan dynnu sylw at ddull y lloches argyfwng (caffi argyfwng), llwybr Iechyd Meddwl Caerdydd a'r Fro, cynnydd yn y ddarpariaeth ar gyfer Anhwylderau Bwyta, materion cadw staff a recriwtio a chynnydd esbonyddol mewn atgyfeiriadau Anhwylder Diffyg Canolbwyntio a Gorfywiogrwydd (ADCG) a chwynion cysylltiedig ynghylch mynediad at wasanaethau.
Dywedodd Dan wrth y BPRh mai Caerdydd a'r Fro oedd y Bwrdd Iechyd blaenllaw yng Nghymru ar gyfer cydgynhyrchu a phrofiadau byw. Yna, aeth drwy gyfres o gwestiynau a ddaeth i'r amlwg.

	Trafodaeth 
· Eglurodd Dermot Nolan fod Gorllewin Morgannwg wedi bod yn datblygu gwasanaethau Iechyd Meddwl ers tair blynedd a bod ymestyn ymhellach yn werthfawr. Nododd anawsterau mewn perthynas â sicrhau'r math cywir o lety a oedd yn gynnil ac yn hygyrch, ond gyda chysylltiad â gwasanaethau mewn ysbytai.
· Mewn ymateb i ymholiad gan Abi Harris ynghylch y math o adeiladau oedd eu hangen ar gyfer llochesi argyfwng, eglurodd Dan Crossland y gofynion:
· Ddim yn adeilad 'iechyd'
· Yn agos i'r gymuned ac yn gynnil
· Cegin a chyfleusterau ymolchi
· Ddim yn glinigol
· Argaeledd rhwng 5pm a 3am
· Nododd Sarah Scire yr angen i sicrhau bod gwasanaethau fel GIG 111 yn ymwybodol o'r lloches ac ein bod fel partneriaeth yn cyfeirio pobl at y gwasanaeth.
· Awgrymodd Mike O'Brien sgwrs y tu allan i'r cyfarfod i helpu tîm Dan i gysylltu â gofalwyr yn y rhanbarth. Croesawodd Dan yr awgrym hwn.
Rhan 3: Cyfleoedd iechyd y boblogaeth
Cyflwynodd Tom Porter a Sian Griffiths yr eitem ar lafar. Eglurodd Tom fod yr effaith ar wasanaethau yn ystod y pandemig yn dal i gael ei theimlo, yna eglurodd Sian amcanion a heriau o ran atal a thegwch i’r BPRh. Roedd y penawdau allweddol yn cynnwys y canlynol:
· Achosion uwch o orbryder
· Gostyngiad yn nifer y bobl sy'n dweud eu bod mewn iechyd da – sy’n arwain at alw cynyddol
· Mwy o farwolaethau o ddiabetes a chlefyd yr afu
Roedd Sian yn cefnogi’r egwyddor o gyffredinoldeb cymesur - sy'n cydnabod yr angen i wneud mwy mewn ardaloedd o amddifadedd uwch i gael canlyniadau cyfatebol i'r rhai mewn grwpiau llai difreintiedig.
Mae cyfle i gael effaith os ydym yn gweithredu ar y cyd ac ar raddfa, yn enwedig o ran diabetes, lle mae'r epidemioleg yn frawychus ac ar gyfer Math 2 lle mae ffactorau risg y gellir eu newid. Atal sylfaenol sy'n cael yr effaith fwyaf ar ddiabetes ac mae hefyd yn effeithio ar glefyd cardiofasgwlaidd.

	Trafodaeth 
· Awgrymodd Abi Harris y dylid cynnal sgwrs bellach â ffocws i edrych ar yr effaith ar wasanaethau yn sgil pobl yn byw yn hirach gyda salwch, gan dargedu ymyrraeth a'r dulliau y gallai gwahanol sefydliadau eu cymryd i ganolbwyntio ar ymyrraeth sylfaenol ac eilaidd.
· Dywedodd y Cynghorydd Ash Lister, o ran pobl o oedran gweithio, bod cyfle i dimau datblygu economaidd yng Nghaerdydd a'r Fro gysylltu â'r sector preifat. Roedd hefyd yn teimlo y byddai'r pasbort iechyd o fudd i gyflogwyr a staff. Nododd fod angen cael mwy o sgyrsiau gyda phartneriaid elusennol a bod angen i wasanaethau iechyd fod yn fwy hygyrch yn ddiwylliannol i sicrhau bod pobl yn ymwneud â'u gofal iechyd eu hunain.
· Cytunodd Tom Porter y byddai cyflogwyr yn gyfranddalwyr allweddol.
· Pwysleisiodd Sian Griffiths yr angen i ddefnyddio'r adnoddau presennol drwy gyrraedd y boblogaeth drwy gydweithwyr Caerdydd a'r Fro.
· Teimlai Estelle Hitchon fod y bwlch cynyddol mewn pobl sy'n byw mewn tlodi llwyr ac nad oedd yn cyrchu pwyntiau atgyfeirio ar gyfer gofal iechyd yn peri pryder, gan ddweud bod angen addysgu a chefnogi staff i fyw bywydau gwell ac iachach.
· Soniodd Sam Austin fod mudiadau Trydydd Sector Caerdydd a'r Fro yn cefnogi pobl sy'n byw mewn tlodi, ond bod angen gwneud pethau'n wahanol i gefnogi byw'n iach. Dywedodd fod angen cysondeb yn y negeseuon ar draws sefydliadau a chroesbeillio gwybodaeth.
· Awgrymodd Tom Porter sgwrs rhwng y Gwasanaeth Iechyd a chydweithwyr yn y Sector Cymdeithasol i drafod materion tai a chael gwybodaeth am asiantaethau a sefydliadau eraill.
· Dywedodd Sian Griffiths y byddai cynyddu'r model heb gyllid yn heriol, ond yn bosib.
· Awgrymodd Andrew Templeton fod angen dod o hyd i ffyrdd gwell o alinio gan nad oedd llawer o adnoddau cyfathrebu yn cael eu defnyddio.
· Roedd Helen White yn poeni bod llawer o waith yn disgyn ar gydweithwyr tai rheng flaen.
· Holodd Cath Doman ynglŷn â raddfa'r cyfleoedd ynghylch pobl â diabetes.
· Pwysleisiodd Abi Harris a'r Cynghorydd Norma Mackie yr angen i gyflogwyr fuddsoddi yn iechyd eu gweithwyr.
· Dywedodd Melanie Godfrey y gallai ei thîm gynorthwyo i ddarparu darnau cwricwlwm i ysgolion y gellid eu defnyddio wrth addysgu i helpu i cyfleu’r negeseuon i blant a rhieni.
· Soniodd Bobbie-Jo Haarhoff am gynllun gweithredu gwrth-hiliaeth Llywodraeth Cymru a'r ymdeimlad o les y gellir ei gyflawni trwy barch ac osgoi

	gwahaniaethu, a allai helpu pobl i godi llais a chydgynhyrchu heb unrhyw gostau ychwanegol i sefydliadau.
· Cytunodd Tom Porter gyda Bobbie-Jo, gan ddweud bod angen gwneud mwy o waith gyda chymunedau.
· Cadarnhaodd Sian Griffiths wrth Dan Crossland fod yr eitem wedi'i chysylltu â gwaith trawma a phrofiad plentyndod, eglurodd Dan Crossland fod strategaeth gyfan o gwmpas hyn gan ei bod yn cael effaith hanfodol ar iechyd hirdymor y boblogaeth.
I grynhoi, mae cyfle sylweddol i'w gael drwy weithredu partneriaid ehangach gan gynnwys addysg, tai a chyflogwyr.
Nid yw pob un o'r atebion o fewn gallu’r BPRh ac mae angen cynnwys y BGCau mewn ymdrech aml-bartner y gellid ei mynegi fel ein 'seren y gogledd'.

	3. Blaenoriaethau ar gyfer gweithredu ar y cyd: nodi 'Sêr y Gogledd' ar gyfer gweithio mewn partneriaeth yng Nghaerdydd a Bro Morgannwg
Cyflwynodd Cath Doman a Sian Griffiths yr eitem a oedd wedi ei dosbarthu’n flaenorol fel Eitem 3, gan nodi'r manylion llawn y cyfeirir atynt yn y papur. Y pwrpas oedd cwblhau'r gwaith a wnaed ar gyfer y bartneriaeth gan Gronfa'r Brenin drwy gynnig camau gweithredu clir.
Cyflwynwyd cyfres o gynigion ar gyfer 'sêr y gogledd' i'r BPRh, a oedd yn seiliedig ar y fframwaith Dechrau'n Dda, Byw'n Dda, Heneiddio'n Dda a'r galluogwyr strategol.
Trafodaeth 
· Awgrymodd Bobbie-Jo Haarhoff y dylid cael ychydig o sêr y gogledd o bob rhan o'r fframwaith, yn hytrach na thri amcan unigol. Roedd hi'n teimlo bod deddfwriaeth yn fan cychwyn hanfodol i amddiffyn ein dinasyddion mwyaf agored i niwed.
· Gofynnodd Sam Austin am seren y gogledd ar gyfer diwedd pob cyfnod pontio Dechrau'n Dda.
· Cefnogodd Jan Janczewski nifer o sêr y gogledd o fewn Dechrau'n Dda, gan ei fod yn credu bod cyfle am fwy o ddylanwad.
· Cytunodd y Cynghorydd Norma Mackie a'r Cynghorydd Ash Lister.
· Teimlai Estelle Hitchon y byddai angen blaenoriaethu sylweddol ar fylchau ecwiti ac y byddai'n tynnu oddi wrth wasanaethau eraill, ond mai hwn fyddai'r ffocws gorau er mwyn cael yr effaith fwyaf.
· Pwysleisiodd Sarah McGill yr angen am well dealltwriaeth o'r hyn y mae pob un
sefydliad partner yn ei wneud er mwyn gwneud y penderfyniadau mwyaf effeithiol

	a chael yr effaith fwyaf trwy ddefnyddio'r hyn sydd gennym ar y cyd yn ein harfdai priodol.
· Cytunodd Abi Harris y byddai'n well cael sawl amcan ym mhob seren y gogledd, gan awgrymu nodau posibl o ran data a diabetes.
· Dywedodd y Cynghorydd Ash Lister fod angen teilwra sêr y gogledd yn fwy tuag at gymunedau, fel gwasanaethau plant.
· Atgoffodd Bobbie-Jo Haarhoff gydweithwyr y BPRh y gallai poblogaeth Gofalwyr Di-dâl Caerdydd a'r Fro ddod â gwerth ac effaith i'r trafodaethau ynghylch sêr y gogledd, gan awgrymu mwy o adnoddau a allai gael effaith trwy broses ymgysylltu â dinasyddion.
· Dywedodd Eddie Williams y byddai'r GAS (Grŵp Arweinyddiaeth Strategol) yn parhau i weithio ar yr amcanion ac yn dychwelyd â chynigion yn y dyfodol.
· Nododd Bobbi-Jo bryderon am y defnydd o lety heb ei reoleiddio ar gyfer plant dan 18 oed. Nododd CD fod yn rhaid i bob sefydliad weithredu o fewn y fframwaith deddfwriaethol a rheoli'r risgiau yn ofalus pan fydd yn rhaid gwneud trefniadau dros dro y tu allan i'r rhai dan amgylchiadau eithriadol.
Penderfyniad
Gwnaeth y BPRh y canlynol: 
· CYTUNO ar sêr y gogledd a’r galluogwyr y bydd y BPRh yn eu hyrwyddo.
· CYTUNO i ddirprwyo i’r GAS i gadarnhau arweinwyr seren y gogledd ac i dderbyn ac ystyried cynigion manwl sy'n nodi'r dull o gyflawni mewn BPRh yn y dyfodol.
CAM GWEITHREDU:
· Cadarnhau arweinwyr seren y gogledd a nodi cynigion manwl ynghylch y dull o gyflawni yn y GAS nesaf, i'w hystyried gan y BPRh mewn cyfarfod yn y dyfodol.
· Sian Griffiths a Cath Doman i weithio gyda chydweithwyr i fireinio’r sêr y gogledd arfaethedig a dod i’r GAS i'w hystyried.
	Cath Doman a Sian Griffiths

	4. Cynaliadwyedd ariannol y system
4.1 Sefyllfaoedd ariannol sefydliadol a dull gweithredu
Gwahoddodd y Cynghorydd Williams Sarah McGill, Abi Harris a Lance Carver i ddarparu'r sefyllfa bresennol ar her cynaliadwyedd ariannol pob sefydliad.
Fe wnaethant fanylu ar y diffyg o ran y sefyllfa ariannol eleni ac egluro rhai o'r achosion dros y sefyllfa bresennol. Dywedodd Abi wrth y BPRh y byddai'r Bwrdd Iechyd yn dal i wynebu diffyg y flwyddyn ariannol nesaf, hyd yn oed ar ôl gwneud cynilion. Rhoddodd Sarah McGill a Lance Carver wybod i gydweithwyr y BPRh am yr heriau sy'n wynebu Cynghorau Caerdydd a'r Fro na allant fynd i sefyllfa diffyg yn gyfreithiol.

	I'r Cynghorau, mae'r sefyllfa yn heriol dros ben ac mae pwysau sylweddol ym maes addysg a gwasanaethau plant. Nid yw'r galw yn lleihau ac nid yw'r brig disgwyliedig wedi mynd heibio, fel y rhagwelwyd.
Mae digartrefedd yn cael ei brofi i'r lefel na welwyd o'r blaen.
Nododd Lance sefyllfa debyg o fod dan bwysau, ac mae Plant sy'n Derbyn Gofal a lleoliadau mewn sefyllfa o orwario.
Cyhoeddir y setliad ar gyfer Awdurdodau Lleol ar 20.12.23. Y dybiaeth yw y bydd bwlch enfawr y flwyddyn nesaf.
Fodd bynnag, mae'n hanfodol peidio â cholli'r cyfeiriad strategol o symud tuag at ddull ataliol, agosach at gartref, yn yr ardal leol.
Siaradodd Estelle Hitchon o safbwynt Gwasanaeth Ambiwlans Cymru, gan ddweud eu bod ar hyn o bryd yn rhagweld y byddant yn clirio’r costau, ond mae’r sefyllfa’n fregus.
Dywedodd Sam Austin fod adroddiad wedi dangos bod darparwyr tai ledled Cymru yn ansicr a fydden nhw'n goroesi'r gaeaf a'u bod yn tynnu cytundebau cymorth yn ôl, a fyddai'n achosi i fwy o bobl fynd i sefydliadau eraill am gymorth, yn ogystal ag unedau achosion brys. Dywedodd Sam hefyd nad oedd y Trydydd Sector yn derbyn cyllid llawn ar gyfer gwasanaethau a gomisiynwyd dan y GCT (Grant Cymorth Tai), ac yn gweithredu dan ddiffyg o 20%. Roedd hi'n teimlo bod angen i'r Sector Statudol gydnabod bod y Trydydd Sector yn sybsideiddio gwasanaethau. Cytunodd Helen White â Sam.
4.2 Sefyllfa'r Gronfa Integreiddio Rhanbarthol 23/24
Cyflwynodd Cath Doman yr eitem a ddosbarthwyd yn flaenorol fel eitem 4.1
4.3 a nododd y manylion llawn y cyfeirir atynt yn y papurau cysylltiedig, gan gynnwys cynnig y GAS (Grŵp Arweinyddiaeth Strategol) sy'n ymwneud â'r model tapro y Gronfa Integreiddio Rhanbarthol.
Trafodaeth 
· Cytunodd pob cydweithiwr y BPRh nad oedd y dull tapro yn fforddiadwy ar hyn o bryd, a'u bod yn cefnogi'n llawn anfon llythyr at Lywodraeth Cymru yn esbonio nad oedd modd ei weithredu ar hyn o bryd.
· Awgrymodd Jan Janczewski ofyn am estyniad i'r cais tapro nes bod modd sicrhau sefydlogrwydd ariannol.
· Dywedodd Abi Harris fod angen data cydgysylltiedig i ddangos yr hyn sy'n gweithio ac sydd fwyaf effeithiol, gan ei bod yn teimlo na fyddai sefydliadau'n gallu gwneud newidiadau i’r graddau fyddai'n atal y galw.

	Penderfyniad
Gwnaeth y BPRh y canlynol: 
· NODI yr adroddiadau perfformiad Ch2 a gymeradwywyd gan GAS a'u cyflwyno i Lywodraeth Cymru
· NODI a CHEFNOGI y dull ar y cyd o liniaru risg ariannol fel y nodir yn adran 4.1
· CYMERADWYO dull hyblyg o wneud y mwyaf o effaith y cyllid sydd ar gael i bartneriaid drwy'r Gronfa Integreiddio Rhanbarthol, fel y nodir yn adran 4.5.
· CYMERADWYO hysbysu Llywodraeth Cymru o safbwynt BPRhCaF fel y nodir yn y papur.
CAM GWEITHREDU:
· Rhoi gwybod i Lywodraeth Cymru am sefyllfa bresennol Bwrdd Partneriaeth Rhanbarthol Caerdydd a'r Fro ynghylch y model tapro.
	Cath Doman 

	5. Gaeaf: parodrwydd a risgiau
Cyflwynodd Lance Carver, Sarah McGill ac Estelle Hitchon yr eitem a ddosbarthwyd yn flaenorol fel Eitem 5. Dywedon nhw wrth y BPRh eu bod mewn sefyllfa gryfach, a bod sefyllfaoedd amseroedd aros am ofal cartref ac asesiad gwaith cymdeithasol mewn sefyllfa dda yn y Fro, a bod trefniadau rhyddhau cleifion o'r ysbyty yn gweithio'n dda iawn fel darn o waith partneriaeth.
Nododd Sarah ac Estelle y sefyllfa ariannol heriol a'r angen i ganolbwyntio mwy ar gydweithwyr clinigol sy'n delio â galwadau brys o'r rheng flaen er mwyn osgoi teithiau ambiwlans diangen.
Nododd Abi Harris y cynnydd a wnaed o ran Safe@Home a'r sefyllfa well eleni o'i gymharu â'r llynedd o ran darpariaeth gwelyau wrth fynd i mewn i'r gaeaf. Nododd hefyd fod y Bwrdd Iechyd wedi symud i'r modd parhad busnes am gyfnod o 36 awr yr wythnos cyn hynny oherwydd pwysau'r system, ac nad oedd brechiadau staff ar y lefel a ddymunir ar hyn o bryd.
Ailadroddodd yr angen am hyrwyddo lles cyffredinol a brechiadau i staff a dywedodd fod data'n cael ei olrhain i ddarparu sefyllfa ddisgwyliedig ar gyfer y chwarter blynyddol nesaf.
Rhagwelwyd gaeaf caled ac roedd y Bwrdd Iechyd yn ceisio cadw gweithgarwch wedi'i gynllunio i symud er mwyn osgoi ôl-groniadau pellach a fydd yn rhoi pwysau ar y system.

	Mae salwch anadlol mewn plant yn broblem, oherwydd eu bod yn llai gwydn o bosibl. BIP Caerdydd a’r Fro yw’r unig fwrdd iechyd yng Nghymru sy’n darparu gwelyau Gofal Dwys Pediatrig, felly nid yw'n cymryd llawer cyn iddo gael ei lethu.

	6. Olyniaeth Cadeirydd y BPRh
Cyflwynodd Cath Doman yr eitem a ddosbarthwyd yn flaenorol fel Eitem 6,
gan nodi bod cyfnod y Cynghorydd Williams fel Cadeirydd y BPRh yn dod i ben ym mis Mawrth '24.
Nododd hefyd fod cylchdro Cadeiryddion y BPRh yn mynd trwy gyrff statudol yn unig bob dwy flynedd ar hyn o bryd, a gofynnodd am gymeradwyaeth gan y BPRh i gynnwys y Trydydd Sector o fewn y cylchdro.
Penderfyniad
· Gwnaeth y BPRh y canlynol: 
· CYMERADWYO cynnwys y Trydydd Sector yng nghylchdro Cadeiryddion y BPRh.
· CYTUNO i dderbyn y Cylch Gorchwyl wedi'i ddiweddaru yng nghyfarfod nesaf y BPRh.
· NODWYD y bydd y cylchdro nesaf o Fro Morgannwg (Cadeirydd presennol) i Fwrdd Iechyd Prifysgol Caerdydd a'r Fro o fis Ebrill '24 (dyddiad gwirioneddol y BPRh fydd 13 Mai).
CAM GWEITHREDU: Cath Doman i ddiweddaru Cylch Gorchwyl y BPRh
	Cath Doman 

	7.1 COFNODION Y CYFARFOD DIWETHAF
· Ni nodwyd unrhyw ddiwygiadau a chytunwyd ar gofnodion y cyfarfod diwethaf gan y BPRh.
7.2 ADOLYGIAD O’R LOG GWEITHREDU
· Cwblhawyd yr holl gamau gweithredu. Nid oes unrhyw gamau’n weddill.
	

	310
	8. EITEMAU I'W NODI
8.1 Cofnodion Grŵp Cynllunio Traws-glwstwr y Fro
8.2 Cofnodion Partneriaeth Cyflawni Integredig Caerdydd
8.3 Cofnodion Bwrdd Comisiynu Rhanbarthol
8.4 Cofnodion BGC – Caerdydd
8.5 Cofnodion BGC – y Fro
8.6 Cofnodion y Grŵp Arweinyddiaeth Strategol 

	· NODWYD pob eitem gan y BPRh.
	

	
	Cyfarfod yn dod i ben
	Cadeirydd




DYDDIADAU’R CYFARFODYDD I DDOD





Dyddiadau cyfarfodydd ffurfiol y BPRh yn y dyfodol:


22/01/24 09:00-12:00


15/03/24 9.30-12.30


13/05/24 9.30-12.30


22/07/24 9.30-12.30


23/09/24 9.30-12.30


25/11/24 9.30-12.30


27/01/25 9.30-12.30










